
كارزان كانەبی

وەرزشكاران دەنگی خۆیان دەخەنە 
پاڵ دەنگی سەرۆكی كوردستان

وەرزشكارانی كوردستان لە ئێستاوە ئامادەكارییان كردووە بۆ ئەوەی 
رۆژی 9/25 بكەنــە رۆژێكــی مێژوویــی و نیشــتمانی و خەونــی 
لەمێژینــەی خۆیــان بــەدی بهێنیــن و ئــەو مافە رەوایە بچەســپێنن كە 
ســاڵەهایە كوردســتانییان و ســەركردایەتی كورد خەباتی بۆ دەكەن و ســەدان 
هەزار قوربانی و شــەهیدی بۆ دراوە، ئەویش بە دروســتبوونی كیانێكی سەربەخۆ بۆ 
ئەوەی ئێمەی كوردیش رۆژی دیاریكردنی چارەنووسی میللەتەمان لە مێژوودا تۆمار 
بكەین. دیارە هەوڵەكانی سەرۆك مسعود بارزانی لەو بوارەدا و هەماهەنگیی حزب و 
لایەنە سیاسییەكان لەگەڵ ئەو سیاسەتە حەكیمانەیەدا ئەو رۆژە مێژووییەی دروست 
كردووە كە كورد چارەنووســی خۆی بە دەســتی خۆی دیاری بكات، وەرزشــكارانیش 
دەیانەوێ ئەم رۆژە بكەنە كەرنەڤاڵی سەركەوتن و لەم بارەشەوە راوبۆچوونی خۆیان بۆ 

گۆڤاری گوڵان دەردەبڕن.

هەندرێــن عەلــی یاریزانــی یانەی 
هەندرێن:

بــە  كــورد  یاریزانێكــی  وەكــو 
رۆژە  ئــەو  چاوەڕوانــی  تامەزرۆییــەوە 
مێژووییەم بۆ ئەوەی بچمە ســەر ســندوقی 
بــۆ  بــدەم  بەڵــێ  بــە  دەنــگ  و  دەنگــدان 
ســەربەخۆیی كوردســتان و ئازاد بوونمان و 
ببیــن بە خــاوەن وڵات و ئاڵای خۆمان، بە 
دڵ و بە گیانیش دەڵێم بەڵێ بۆ ریفراندۆم 
و ســەربەخۆیی، چونكــە ئــەو ریفراندۆمــە 
پرســێكی نیشــتمانییە و هیــچ پەیوەنــدی 
بــە كێشــە سیاســی و ئابورییــەكان نییــە، 
بەهیوای ئەوەشــم ســەرجەم هاونیشتمانانی 
كەرنەڤاڵــی  بكەنــە  رۆژە  ئــەم  كوردســتان 
لــە  خەونــی  بەدیهێنانــی  و  ســەركەوتن 

مێژیینەی نەتەوەكەمان.

جــەواد جەعفــەر پاڵەوانــی یاریــی لەشــجوانی و راهێنەری 
یارییەكە:

 وەكــو پاڵەوانێــك دەنــگ دەدەم بــە بەڵــێ بۆ ســەربەخۆیی 
كوردستان، لەبەر ئەوەی ئێمەی كورد ئەو هەموو ساڵە ئێش و ئازار 
دەكێشــین بۆ ئەوەی ئێمەش وەكو هەموو وڵاتانی جیهان ســەربەخۆ 
بین و خاك و ئاڵا و پاســەپۆرت و رەگەزنامەی تایبەت بە خۆمان 
هەبێت، دوور بین لە دەستی رژێمی داگیركەر كە ئێستا و ئێستاش 
كۆمەڵێكــی شــۆڤینی حوكمــی عێــراق دەكــەن. داواكارم لە گشــت 
وەرزشــكاران دەنــگ بــە بڵــێ بــدەن بۆ ســەربەخۆیی كوردســتان بۆ 
ئــەوەی لــە پاڵەوانیەتییــەكان بــە ناوی كوردســتان و ئــاڵای خۆمان 
بەشــدار بیــن و ســەربەخۆ بین، بــە هەر دە پەنجەی دەســتم واژووی 

دەكەم و دەڵێم: بەڵێ بۆ ریفراندۆمی سەربەخۆیی كوردستان.

چالاك عەلی یاریزانی بەرزكردنەوەی قورسایی هەڵبژاردەی 
عێراق و پاڵەوانی ئاسیا:

من وەكو كوڕە وەرزشكارێكی كورد لە ئێستاوە ئامادەكاریم 
كــردووە بــۆ ئــەو رۆژە مێژووییــە بــۆ ئــەوەی بچمە ســەر ســندوقی 
دەنگــدان و دەنــگ بــە ســەربەخۆیی و ریفرانــدۆم بدەم، ئامانجیشــم 
لــە دانگــدان بــە بەڵــێ بــۆ بــوون بە خــاوەن دەوڵــەت و گەیشــتن بە 
ئاواتەكانمانە، هیواداریشم تەواوی وەرزشكارانی كوردستان ئەم رۆژە 
مێژووییە بكەنە رۆژێكی نیشتمانی بۆ ئەوەی خەونی لە مێژینەی 
گەلەكەمان بەدی بێت، دڵنیاشــم لە لایەنی وەرزشییەوە وەرزشكاران 
ســوودێكی زۆری بۆیــان دەبێــت، كاتێك بەنــاوی وڵاتی خۆیان و لە 
ژێــر ئــالای پیرۆزی خۆمــان دەچینــە كێبڕكێیــە نێودەوڵەتییەكان و 

دەتوانین بە فەرمی ئاڵای نەتەوەییمان بەرز بكەینەوە.

ئارام ساڵح یاریزانی زۆرانبازی سەربەستی نێودەوڵەتی:
دەنگــدان بــە بەڵــێ لــە رۆژی 9/25 رۆژێكــی مێژوویی دەبێت بــۆ تەواوی كوردســتانییان لە هەركوێیەكی 
جیهان بن، منیش وەكو كوڕە كوردێك و پاڵەوانێكی یاری زۆرانبازی جیهانی بە دڵنیاییەوە ئەوە خەونی لە 
مێژینەی منە كە وەكو یاریزان لە چەندین پاڵەوانیەتی نێودەوڵەتی بە ئاڵای كوردستان بەشداریم كردووە، بۆ 
ئەو رۆژەش ئامادەكاریی تەواوم هەیە بۆ ئەوەی بتوانین بچینە بەردەم ســندوقەكانی دەنگدان و بە بەڵێ دەنگ بۆ 
ســەربەخۆیی كوردســتان بدەین، بۆ ئەوەی خەونی ملیۆنان كوردی وەكو من بێتەدی و ئێمەی كوردیش ببینە خاوەن 
ولاتێكــی ســەربەخۆ و ئاڵایەكــی تایبــەت بــە خۆمــان هەبێت و بتوانین لــە پاڵەوانیەتییە نێودەوڵەتییــەكان بە فەرمی 
بیشــەكێنینەوە، هیواداریشــم وەرزشــكارانی كوردستان ئەم رۆژە بكەنە رۆژێكی مێژوویی بۆ ئەوەی بە دەنگدانمان بە 

بەڵێ مافی هەموولایەك بەدەست بێت و ئاواتی گەورەی شەهیدەكانمان بێتەدێ.
 

فوئاد عومەر ناوبژیوانی پلە یەكی كوردستان و عێراق:
 مــن وەكــو پێشــمەرگەیەك و ناوبژیوانێكــی پلــە یەكــی 
كوردســتان و عێــراق، دەنــگ دەدەم بــە بەڵێ بۆ ئەوەی لەو 
ژێردەستەییەی چەند سالەی حوكمی عێراق رزگارمان بێت و ببین 
بە وڵاتێكی سەربەخۆ، خزمەت بە ناوی دەوڵەتی كوردستان بكەین. 
هەرگیز عێراق نابێتە دۆستی كوردستان كە وەكو هەرێمێكی خۆی 
چاودێری و سەرپەرشتیمان بكات، لەوەتەی عێراق هەبووە هەمیشە 
دژایەتــی كــوردی كــردووە، ئیتر ئێمــەی میللەتــی كوردیش مافی 
خۆمانــە دەنــگ بدەیــن بــە )بەڵــێ بۆ ســەربەخۆیی(، هیچیشــمان 
كەمتر نییە لەو هەرێمانەی كە لە چەند سالی رابردوو سەربەخۆییان 
وەرگرتــووە. مــن وەكــو وەرزشــوانێك پەیامێكــم بــۆ هەمــوو كوردێك 
هەیــە و دەڵێــم: بــا بەخــاوەن دەوڵــەت بوونی كــورد نەبەســترێتەوە بە 
سەركردەیەكی حزبی، یان تەنیا حزبێكەوە، چونكە دەوڵەت بۆ هەموو 
نەتەوەكەیە، نەك بۆ حزبێك، بە دەوڵەت بوون مافی خۆمانە، ئینجا 
هەر كەســێك رای بگەیەنێت، دەبێ شــانازی پێوە بكەین، كەســیش 
لــەوە نەترســێت لــەدوای پرۆســەی ریفرانــدۆم كوردســتان دەكەوێتــە 
دۆخێكی مەترسیدار لە رووی قەیرانێكی قووڵتر، دڵنیابن ئەم وتانە 
وتــەی ســەر شــەقامی ناحەزانــە، چونكــە رێفراندۆم بە پشــتگیری 
گەورە وڵاتانی جیهان ئەنجام دەدرێت و لە بەرژەوەندیی كوردە، ئیتر 
بەســە خوێنمژینی یەكتری، دەســت بخەنە ناو دەستی یەكتر و بەرەو 

دەوڵەتێكی سەربەخۆ هەنگاو بنێین.

گوڵستان تەحسین یاریزانی تۆپی پێی یانەی گازی باكوور: 
وەكــو كچــە وەرزشــكارێك چاوەڕوانــی ئــەو رۆژەم بــۆ ئــەوەی بتوانین بچینە ســەر ســندوقەكانی دەنگدان و 
دەنگ بە بەڵێ بدەین بۆ ســەربەخۆیی، تا ببین بە خاوەن دەوڵەتی ســەربەخۆی خۆمان بۆ ئەوەی لە رووی 
وەرزشیشــەوە هەڵبژاردەی كچانی كوردســتان لە تۆپی پێ دابمەرزێ، ئێمەش یەكێك بین لە یاریزانەكان و بە ئاڵای 
خۆمان بەشــداری لە كێبڕكێیە نێودەوڵەتییەكان بكەین. مافێكی سرووشــتیی هەموو میللەتێكە كە دەوڵەتی خۆیان 
هەبێت، كوردستانیش ببێتە دەوڵەت، باوەڕم وایە وەرزشیش لەم چەقبەستووییە دەردەچێت و دەتوانین ئامانجی خۆمان 

بپێكین، بۆیە وەكو كچە كوردێك داواكارم لە هەموو وەرزشكاران دەنگ بە بەڵێ بۆ ریفراندۆم بدەن.

ئاواتی هەموو وەرزشوانێك 
ئەوەیە یاری بۆ هەڵبژاردەی 
وڵاتەكەی بكات 

رۆزا یونس:  
یاریزانی كاراتێ لە یانەی پێشمەرگەی سلێمانی:

یانەی پێشمەرگەی سلێمانی یەكێكە لەو یانانەی كە بەردەوام گرنگی 
بە سەرجەم یارییە وەرزشییە جۆراوجۆرەكان دەدات لە شاری 
سلێمانی و تیپی كاراتێ-ی یانەكەش یەكێكە لە تیپە هەرە 
بەهێزەكانی سەر ئاستی هەرێمی كوردستان و عێراق 
كە خاوەنی چەندین ئەنجامی شایستەیە لە هەردوو 
ئاستی كچان و كوڕان خاوەن چەندین یاریزانانی 
بەتوانایە، یەكێك لە یاریزانە بەتواناكانی 
یانەكەش كچە یاریزان رۆزا یونس-ـە 
كە لەدایكبووی ساڵی 1996ی شاری 
سلێمانییە و بە ئاستە بەرزەكەی 
هەموو لایەكی سەرسام كردووە 
و خاوەنی چەندین ئەنجامی 
شایستەیە لەگەڵ یانەكەی لە 
پاڵەوانیەتییە نێوخۆیەكانی 
كوردستان و عێراق، 
ئێمەش لە نزیكەوە چەند 
پرسیارێكمان ئاراستەی 
كرد، ئەویش بەمجۆرە 
وەڵامی پرسیارەكانی 
گۆڤاری گوڵان-ی 
دایەوە.

هەڵبژاردەی  لە   
عێراق داواكراوی؟

ئێستا  تاوەكو   -
بانگهێشت نەكراوم.

یاریزانێكی  بەچ    
جیهانی سەرسامیت؟

- ریكا ئوسامی
 ئەگەر شتێكت ماوە لە كۆتایدا؟

دەكەم  گوڵان  گۆڤاری  لە  -دەستخۆشی 
پاڵپشتیكردنی  لە  بن  بەردەوام  هیوادارم  و 
راگەیاندنەوە  كاری  رێگای  لە  یاریزانان 

بەسەریان بكەنەوە.

-ناوبانگ و ئاستی كاراتێ-ی یانەی پێشمەرگەم 
بە سەركەوتوو بیستووە، بۆیە ئەم یانەیەم هەڵبژاردووە.
بەرپرسی  لایەنی  بۆ  پێشنیارت  و  داواكاری   

وەرزشی چییە؟
-گرنگی زیاتر بە یاری كاراتێ بدرێت و لەسەر 
بۆ  بكرێتەوە  پاڵەوانیەتی  و  خول  كوردستان  ئاستی 
هەبێت  ئاشنایەتیمان  زیاتر  ئەوەی  بۆ  یاریزانان، 
لەگەڵ دەرەوە بۆ ئەوەی بوونی خۆمان بسەلمێنین.

 وەكو یاریزانێك خەونی وەرزشیت چیە ؟
و  جیهان  پاڵەوانی  ببمە  رۆژان  لە  -رۆژێك 

ئۆلۆمپیاد.
كوردستان  هەڵبژاردەی  نیت  ئەوە  بەهیوای   
یاریزانانی  لە  بیت  یەكێك  تۆش  و  دابمەزرێ 

هەڵبژاردەكە؟
لە  بەشێكە  ئەوە  یاریزانێك  هەموو  -بێگومان 
خەونەكانی یاری بۆ هەڵبژاردەی وڵاتەكەی بكات و 

ئەوە ئاوات و خەونی گەوەرەی منیشە.

یارییەكانی  گرفتی   
كاراتێ زیاتر لە چی دەبینی؟

- كەمی پێداویستیی وەرزشی و هەروەها 
گرنگینەدان بەم یارییە بەپێی پێویست لە چاو 

یارییەكانی دیكەی وەرزشی.
 لە هیچ یانەیەك گرێبەستت 

پێشكەش نەكراوە؟
- تا ئێستا نەخێر.

 بەنیازی بۆ داهاتووی خۆت 
وەكو كچە یاریزانێك چی بكەیت؟

بچمە  ئەوەیە  بۆ  هەوڵێكم  -هەموو 
ریزی یاریزانە جیهانییەكانەوە و بتوانم لەوێ ئاستی 

شایستە پێشكەش بكەم.
 لەگەڵ ئەوەی یانەكان پشت بە راهێنەر و یاریزانی 

بیانی ببەستن لەسەرجەم یارییە جۆراوجۆرەكان؟
-وەكو یاریزان لەگەڵ ئەوەدا نیم پشت بە یاریزانانی 
راهێنەری  بە  پشت  دەكرێت  بەڵام  ببەسترێت،  بیانی 
بیانی ببەسترێت لە كاتێكدا ئاستی راهێنەرە كوردەكان 

وەكو پێویست نەبێت.
یانەی  یانەیە،  هەموو  ئەو  لەناو  بۆچی   

پێشمەرگەی سلێمانیت هەڵبژاردووە؟

 ئاستی یاری كاراتێ لە كوردستان چۆن دەبینی؟
تا  یارییە،  لەم  یاریزانان  زۆربوونی  هۆی  بە   -
رادەیەك لە چاو ساڵانی پێشوو بەرەوپێشچوونی باشی 

بەخۆیەوە بینینوە.
دەبێتە  چەند  تا  كەم  پاڵەوانیەتیی  ئەنجامدانی   
هۆكار بۆ ئەوەی ئاستی ئەم یارییە بەرەوپێش نەچێت؟
- تا رادەیەكی زۆر دەبێتە هۆكاری ئەوەی كە ئاستی 
ئەم یارییە دابەزێت و زیاتر بەرەوپێش نەچێت، ئەوەش 
یانەكانیش  و  یاریزانان  سەرجەم  لەسەر  كاریگەری 

دەبێت.
 پێت باشە چی بكرێت بۆ ئەوەی یاری كاراتێ-ی 

كچان بەرەوپێش بچێت؟
-كردنەوەی خول و پاڵەوانیەتیی بەردەوام بۆ یاریزانانی 
كچ و كوڕی یانەكان و مەشقی بەردەوام و دابینكردنی 
پێداویستییەكانی وەرزشی بۆ یاریزانان ئەوانە هەموو 
هۆكارن بۆ ئەوەی ئاستی ئەم یارییە زیاتر بەرەوپێش 
بچێت و یانەكانیش گرنگی بە یاریزانانی ئاستەكانی 

تەمەن بدەن.

ســەنتەری توێژینــەوەی مێژوویی بــۆ ئامارەکانی تۆپی پێ، 
توێژینەوەیەکی نوێی ئەنجامداوە لەســەر باشترین یاریزانەکانی 
مێژووی لالیگای ئیســپانیا، تێیدا لیۆنێل مێســی پێش هەموو 
ئەفســانەکانی ریاڵ مەدرید و ســەرجەم یاریزانەکانی یانەکانی 

ئیسپانیا کەوتووە.
رۆژنامەی ســپۆرتی ئیســپانی ئەو توێژینەوەیەی بڵاوکردووە 
لیۆنێل مێسی ئەرژەنتینی و گۆڵکاری یانەی بەرشلۆنە پلەی 
یەکەمی باشترینەکانی مێژووی لالیگای گرتووە، ئەوەی جێی 
ســەرنجە کریســتیانۆ رۆناڵدۆی رکابەری مێســی و گۆڵکاری 

یانەی شاهانە پلەی 17ی ریزبەندییەکەی گرتووە.

میسی بووە باشترین یاریزان              لە مێژووی خولی ئیسپانیا

باشن، ئەوان بەرانبەر باشترین یانەی جیهان یارییان 
کــرد ، زۆر دڵخــۆش بــووم بە بەشــداری کردن لەو 

یارییەدا.
گوتی: چابیکوینســی توانای گــەورەی تێدایە، 
ئــەوان خۆیــان بنیات ناوەتەوەو بەباشــی کار دەکەن 
تیمەکــە  ئەندامانــی  زۆرینــەی  رابــردوو  )ســاڵی 
لــە روداوی کەوتنــە خــوارەوەی فڕۆکــە گیانیــان 

لەدەستدا( .
یانــەی  ئامادەکارییەکانــی  راهێنانــە  لــە 

بەرشــلۆنە بــۆ وەرزی نــوێ لــە ئەمەریــکا 
بەتونــدی  نێیمــار  لەگــەڵ  ســیمیدۆ 

بەریــەک کەوتــن و بــەو هۆیەشــەوە 
نێیمار هێرشــی کردە سەر یاریزانە 

دواتریــش  پورتوگالیەکــەو 
نــی  کا نە هێنا ا ر

بەجێهێشت.

نیلســۆن ســیمیدۆی یاریزانــی نوێــی یانەی بەرشــلۆنە 
بێدەنگــی شــکاند و باســی رووداوی شــەڕ کردنەکــەی 

لەگەڵ نێیمار دا سیلڤا کرد . 
یاریزانــە پورتوگالییەکــە لــە لێدوانێکــدا بە پێگەی 
گلۆبــۆ ســپۆرتی راگەیانــدووە رووداوەکــە بــووە بــە 

بەشێک لە رابردوو.
گوتــی: مــن هیچــم لــە نێیمــار نەکــرد ، تەنیــا 
بەریەککەوتنێکی ئاســایی کاتی راهێنانەکان بوو، 
راگەیاندنەکانــی  فشــاری  نێیمــار  بــەڵام 
بەشــێوازێکی  کارەکــەی  بــوو،  لەســەر 
بــاش تەواوبــوو هیــوای ســەرکەوتنی بۆ 

دەخوازم.
ســیمیدۆ دڵخۆشی خۆی بە بەشداریکردن 
یانــەی  بەرامبــەر  یانەکــەی  لەیــاری 
چابیکوینســی بەرازیلی ئاشــکرا کردو 
رایگەیانــد چابیکوینســی یانەیەکی 

یانــەی ریــاڵ مەدریــد ژمــارەی نازناوەکانــی لە جامی ســوپەری ئەوروپــا کردە چوار نازنــاو و پێش یانەی 
لیڤەرپوڵ كەوتەوە.

یانــەی ریــاڵ مەدریــد بــۆ دووەمیــن جــاری یــەک لــە دوای یــەک نازنــاوی جامــی ســوپەری ئەوروپای 
دەستەبەرکرد، ئەوەش دوای ئەوەی بە ئەنجامی )2-1( گۆڵ سەرکەوتنی بەرانبەر یانەی مانچستەر یونایتد 

تۆمارکرد . 
بە دەستەبەرکردنی ئەو نازناوە یانەی ریاڵ مەدرید هاوشانییەکەی لەگەڵ یانەی لیڤەرپوڵ کۆتایی پێهێنا، 

کە ئەمەی دووەمیان هەگبەکەی سێ نازناوی جامی سوپەری ئەوروپای تێدایە .
لــە ئێســتادا یانــەی ریــاڵ مەدریــد لــە رووی دەســتەبەرکردنی نازنــاوی جامی ســوپەری ئەوروپــا لە پلەی 

سێیەمدایە ، میلان و بەرشلۆنە هەریەکەو پێنج جار نازناوەکەیان دەستەبەرکردووە . 
یانەی شاهانە لە ساڵانی )2002، 2014، 2016، 2017( نازناوی جامی سوپەری ئەوروپای بەدەستهێناوە.

سیمیدۆ باسی شەرەكەی خۆی و نیمار دەكات

ریاڵ مەدریدی ئیسپانی لیڤەرپوڵی ئینگلیزی تێپەڕاند

لــەو ریزبەندییــەدا رائــول گۆنزالێســی ئیســپانی و ئەســتێرەی 
پێشــووی یانەی ریاڵ مەدرید کە لە ســاڵانی 1994 بۆ 2010 
درێســی یانــەی شــاهانەی پۆشــیوە پلــەی دووەمــی لــە دوای 

مێسیەوە لە ریزبەندییەکەدا وەرگرتوە.
پلەی یەکەم تا دەیەمی ریزبەندییەکە:

1- لیۆنێل مێسی )بەرشلۆنە(
2- رائول گۆنزالێس )ریاڵ مەدرید(

3- سیزار رۆدریگێز )بەرشلۆنە – لیۆنیسا - ئالتشە(
4- تیلمۆ زارا )ئەتلەتیك بلباو(

5- ئینریکی کاسترۆ کوێنی )خیخۆن و بەرشلۆنە(

6- خــوان ئــارزا )ئالاڤێــس – مەلــەگا – ســێڤییا - 
ئەلمیریا(

7- دی ستیڤانۆ )ریاڵ مەدرید(
8- باکۆ خینتۆ )ریاڵ مەدرید(

9- کارلۆ سانتینا )ریاڵ مەدرید(
10- گێرمۆ گۆرستیزا )بلباو و ڤالێنسیا(

میسی بووە باشترین یاریزان              لە مێژووی خولی ئیسپانیا

كافۆی بەرازیلی چووە بۆردۆی فەرەنسی
یانــەی بۆردۆی فەرەنســی گرێبەســتی لەگــەڵ کافۆی بەرازیلــی و یاریزانی یانەی 

لۆدۆگۆرێتسی بولگاری واژوو کرد.
ســەرچاوەیەک لــە یانە بولگارییەکە بە ئاژانســی دەنفنیکــی راگەیاندووە 

گفتوگــۆکان لەســەر گواســتنەوەی کافــۆ تەنیــا مــاوەی دوو رۆژی 
خایاندووە.

بەپێی ســەرچاوەکانی هەواڵ یانەی بۆردۆ بەرانبەر شــەش ملیۆن 
یۆرۆ گرێبەستی لەگەڵ کافۆی تەمەن 22 ساڵدا واژوو کردووە .

هەفتــەی رابــردوو یاریزانەکــەی لۆدۆگۆرێتــس گەیشــتە فەرەنســاو بەفەرمــی 
واژووی لەســەر گرێبەســتەکەی كرد و یانە بولگارییەکەش راستەوخۆ تەواوی 

پارەی گرێبەستەكەی وەردەگرێت . 
جۆناسان کافۆ لە ساڵی 2015دا و بەگرێبەستێک کە نرخەکەی 

دوو ملیــۆن و 200 هــەزار یــۆرۆ بــوو لەیانەی ســاوپاولۆی 
بەرازیلییــەوە پەیوەندیکــرد بــە یانەی لۆدۆگرێتســی 

بولگارییەوە.

